
C
ando vén o Maio de flores
cuberto, sempre hai algún
agoiro público que rosma.

O Día das Letras Galgas soe dar pé
a que se poña unha e outra vez,
coa teimosía dos grandes lugares
comúns, o seguinte microdiscur-
so: 0 17 de Maio non serva para
nada. Trátase dunha celebración
ritual e foca e fixeron moi mal as
autoridades en declarar o das Le-
tras Galegas día de festa. O que
non é certo.

O que non é certo, porque ca-

da ano, e desde 1963, a Academia
pon uns deberes e as minorías e
mais as moitedumes apúranse a
cumprilos. Cada 17 de Maio, pois,
o nome dun autor ou autora en
lingua galga é fechado nun círculo
polo lapis vermello e felizmente
autorirario de quen está facultado
para facer tal. E moitos póñense a
revisar a vida e a obra do designa-
do. De tal xeito que as letras gale-
gas coñecen anualmente unha re-
visión que moitas veces vai acom-
pañada da restauración de dete-

rioros ou de resgate de paralipó-
menos (as cousas que foron omi-
tidas) ou de denuncia de impos-
turas históricas. Sempre se produ-
ce o chamamento á lectura, ou á
relectura, da figura conmemora-
da, chamamento que en numero-
sos casos é seguido de resposta.

Este é o ano de Xosé María
Álvarez Blázquez. A figura do
polígrafo, ao ser tirada dunha
certa penumbra pola Academia,
está a pór en marcha a complexa
maquinaria das análises e da re-

flexión. Xosé María tivo unha
actividade múltiple, o que segu-
ramente está a dificultar o traba-
llo dos estudosos. Do prehisto-
riador, só quero facer memoria
daqueles seus labores na detec-
ción dos machados paleolíticos
que nos falan dunha Galicia difi-
cilmente imaxinábel. Do histo-
riador vigués, evoco, nun intre
de esplendor dos estudos locais,

a perspicacia a percibir, como
poucos fixeron, os dous entes de
poboación chamados Vigo na
Idade Media: o de Santiago e o
de Santa María, así como a im-
portancia que tiveron os arma-
dores en corso na constitución
como cidade moderna desta
en que vivo. Ao crítico litera-
rio Xosé María cábelle a honra
de ser aquel que, con éxito ful-
gurante, caracterizou estilistica-
mente o xenio individual de ca-
da un dos nosos poetas medie-
vais e estableceu un canon valo-
rativo terminante. Como erudi-
to da literatura, ninguén podería
negarlle a condición de fabri-
cante e rehabilitador da-
quel período que el mes-
mo chamou, e para sem-
pre, Os Séculos Escuros.
O poeta, case secreto, que
Xosé María Álvarez Bláz-
quez foi en vida será me-
llor valorada e unha súa
visualización correcta co-
rrixirá os perfís histórico-li-
terarios do período, tan triste
para os Álvarez tudenses, que foi
o de após-guerra. En canto que
editor, Xosé María rompe o tó-
pico pertinaz, ao que lle prestar-
mos a debida atención, do pro-
tagonismo de Galaxia nos anos

cincuenta e da sobrevalorada
importancia da edición en Bos
Aires que arreo se repite. O acer-
to do noso escritor, dobrado en
editor, na resurrección de mor-
tos como Feixó de Araúxo, na
exhumación de extravagantes
ou ignorados como a Égloga
de Belmiro e Benigno ou no

lanzamento de re-
volucionarios co-
mo en narrativa foi

Mourullo, por por
pór só algún exem-

plo, resulta xurdio.
Non sería posíbel sen o

editor Xosé María o estado
actual da literatura galega e

da historia da literatura galega.
En canto ás tácticas e estratexias
de difusión e de divulgación dos
libros galegos, pódese decer que

Xosé María Álvarez Blázquez,
nos fondos da Libraría Monte-
rrey ou Almoneda de Libros,
acarón da pastelaría das Tres Lu-
ces e fronte á capela protestante
de Eliezer, non lonxe da taberna
inesquecíbel de Armando, abriu
unha nova fronteira para as le-
tras galegas e liberou estas da do-

enza do eli-
tismo, entre
outros bens
e favores. A
valoración
de Xosé
María como
editor, e
noutras sú-
as dedica-
cións, acaba
de ser nove-
dosamente
feita por
Darío Xo-

hán Cabana, co cal algúns tópi-
cos ficaron para sempre destituí-
dos e restituída, polo contrario, a
verdade do acontecido.

Poucos autores contemporá-
neos poderán proporcionarlle ao
noso pobo, como si fixo Xosé
María, a ocasión de profundar na
súa historia cultural contempo-
ránea. Os intelectuais están a
cumprir estes días a súa misión.
Dígoo así, sabendo que as pala-
bras “intelectual” e “misión” se
encontran fóra de uso.

